
Zubi gero eta sendoagoa
Joseba Santxo eta Mikel Garmendiaren lehen liburuak kaleratu ditu Alfaguara-Zubiak

Egundaino euskarazko

itzulpenak baino ez

zituen kaleratu, baina orain

euskaraz sortutako

lehendabiziko bi liburuak

eman berri ditu argitara
Alfaguara argitaletxearen
Zubia sailak: Joseba

Santxoren ‘Ditxosozko

ditxolaria’ eta Mikel

Garmendiaren ‘Belle,
Landetako sirena’.

Kanpoko lau idazleren

beste hainbeste narrazio ere

plazaratu dira berriki

Zubia sailean.

Testu liburuak prestatzen, Al-

faguara argitaletxean egiten du

lan Joseba Santxo bertsozale eta

bertso jartzaile bilbotar ezagu-

nak, eta argitaletxeko kideek

bultzaturik idatzi du ‘Ditxosozko

ditxolaria’, 10 urtetik gorako
edozein irakurlek aise gozatzeko
moduko eleberri laburra. Bertso

paper lehiaketa dexente irabazia

da Santxo, eta baita bere kasa

hainbat ipuin eta poema idatzia

ere, baina ‘Ditxosozko ditxola-

ria’ da bere aurreneko liburua.

Iñigo Ordozgoitik egindako ma-

rrazkiekin ilustraturik argitaratu
du liburua Alfaguara argitale-
txeak Zubia sailean.

Bertsogintzatik literaturara

jauzi eginagatik, bere bertsoaza-

letasuna ez du ezkutatu Joseba

Santxok bere lehen liburuan.

Eleberriko pertsonaia nagusia
—Mikel Martinez— ditxolaria

da, hau da, hitz jokoetarako seku-

lako zaletasuna eta trebezia du.

«Azaletik, abentura batzuen

kontaketa dago liburuan, eta

irakurleak irakurri ahala ondo

pasatzeko modukoa da», azaldu

digu egileak. «Baina horretaz

gain, bigarren plano batean, hitz

jokoetarako gaitasuna duenak bi-

zi dituen une mikatzak eta go-

zoak ere agertzen dira. Oker

egon naiteke, baina bertsozale ez

denak ez dio beharbada liburuari

honek duen guztia aterako».

Haur literaturaren munduan

fantasía so maitea du Santxok,

eta euskal haur literaturako

idazlanak, oro har, «beste herri

batzuetakoak baino errealista-

goak» direla iruditzen zaio, «sal-

buespenak ere badiren arren».

Dena den, ‘Ditxosozko ditxola-

ria’ ez da fantasiazko kontaketa.

Pertsonaia nagusia ditxolaria

izatearen zergatia ere azaldu di-

gu Joseba Santxok: «Galdetu di-

date, ea umea zergatik den ditxo-

laria eta ez bertsolaria. Bertso-

laritzaren aurreko bat be-

rreskuratu nahi izan dut. Bertso-

laritza gaur bezain landua ez ze-

goen garai batean, ditxolariek
hitzarekin jolasten zuten. Horre-

taz gain, bada beste motibo bat:

umea bertsolaritzara emana izan

daiteke, baina ez bertsolari; ber-

tsolari izatera heltzeko denbora

bat behar du. Horregatik, ez zi-

tzaidan oso erreala iruditzen Mi-

kel bertsolari izatea».

«Liburu hau hasiera baino ez

da izan», komentatu digu ziur-

tasunez Joseba Santxok, ea

idazten jarraitzeko asmorik due-

nentz galdetu diogunean. «Be-

harbada jenero berriak probatu-
ko ditut. Liburu hau haur litera-

turakoa da, baina ez diot uko

egiten helduentzako zerbait

idazteari, eta badut eleberri bat

idazteko egitasmoa buruan;

haurrentzako beste era bateko

lanak ere egingo ditut beharbada;
olerkiak ere argitaratu nituen

behin Deustuko Unibertsitateko

aldizkari batean, eta harrezkero

idatzi ditut beste batzuk, esperi-
mentalismoaren bidetik...».

GARMENDIAK Mikel Garmen-
ERE LEHEN di a Uga r t e

LIBURUA DU itzultzail
S

e hon .

darribiarrak idatzia da Alfaguara
argitaletxeko Zubia sailak pla-
zaratu duen euskarazko beste

eleberri laburra: ‘Belle, Lande-

tako neska’. Garmendiak argita-
ratutako lehen idazlana da, baina

ez sortu duen lehena, Pasaia Hi-

ria ipuin lehiaketa irabazi bai-

tzuen iaz ‘Kazetaria’ lanarekin.

Itzultzailea da lanbidez Gar-

mendia, eta hainbat literatur

itzulpen ere egin izan ditu. Roald

Dahlen ‘Super-Azeri’ eta Ole

Lund Kierkegaarden ‘Otto erri-

nozerontea’ Garmendiak euska-

raturik argitaratu dira Zubia sai-

lean, eta Ibaizabal argitaletxeak
plazaratzen duen Literatura Uni-

bertsala sailean aurki plazara-
tzekoa den Marguerite Durasen

‘Maitalea’ ere" Garmendiak itzu-

lia da. Miguel Unamunoren

‘Niebla’ eleberria ere euskaratu

zuen, Orixe itzulpen saria irabazi

eta gero, baina liburu hau ez du

kaleratu ahal izan, arazo buro-

kratikoak direla eta.

«Argitaletxeko arduradunek

Bertso jartzaüe ezaguna da Joseba Santxo.

bultzatu ninduten liburua idaz-

tera», argitu digu Mikel Gar-

mendiak. «Eskolako porrotaren

inguruko zerbait idazteko eskatu

zidaten, eta hasieran ezetz esan

nien, baina gero ikusi nuen posi-
ble zela. Liburaan mezu bat ema-

ten saiatu naiz, baina ez modu

pedagogiko batean, istorio eta

abenturen bidez baino».

«Kontaketa sinplea da ‘Belle,
Landetako sirena’», esan digu
Garmendiak. «Bere sinpletasu-
nean polita déla esan didate ira-

kurri duten adiskideek». Ipuin
tradizionalak ditu gustukoen
Garmendiak, ‘Pinotxo’ eta

‘Txanogorritxo’ gisakoak, «di-

tuzten alderdi matxista eta atze-

rakoiak alde batera utzita». Eus-

kal haur literaturan «Juan Kruz

Igerabidek haurren mundua tra-

tatzeko duen modua» iruditzen

zaio miresgarriena.
Idázten jarraituko duenentz

galdetu diogunean, ez digu San-

txok adinako ziurtasunik eraku-

tsi Garmendiak, ondo idazteko

irakurtzeko beta handiagoa be-

harko lukeela iruditzen baitzaio.

Dena den, buruan zenbait ideia

badituela aitortu digu.
Liburuak eman dion pozik

handienetako bat Mikel Valver-

de ilustraziogilearekin izan duen

harremana izan da. «Ipuinean
buru-belarri murgildu da, eta li-

buruaren amaiera berari zor diot.

Oso elkarlan aberats eta polita
izan da».

Libura eta asmo berriak

■ Euskaraz sortutako lan be-

rriez gain, beste lau liburu ere

plazaratu berri ditu egunotan Al-

faguara argitaletxeak Zubia sai-

lean, hauek ere haur literaturaren

esparruan sartzekoak, baina ira-

kurle helduak ere gogotik goza-

tzeko modukoak.

Agurtzane Ortiz de Landalu-

zek euskaratu ditu lau liburu be-

rrietako bi: Anne Fine-ren ‘Ene-

koren soineko arrosa’ —Philippe
Dupasquier-en ilustrazioekin—

eta Andreu Martin eta Jaume Ri-

bera idazle katalanen ‘Ez eskatu

sardinarik sasoiz kanpo’.
Ainhoa Basterretxeak itzulia

da liburuetako bat: Christobel

Mattingley-ren ‘Asmirrek ez du

pistolarik nahi’. Errefuxiatu

bosniarra da eleberri honetako

pertsonaia nagusia. Ilustrazioak

Elizabeth Honeyk sortuak dira.

Bilduma zuzentzen dueri Xa-

bier Monasteriok Paula Danzi-

ger-en ‘Lagun-lagunak’ itzuli

du. Liburuko ilustrazioak Tony
Ross-enak dira.

Duela 3 urte sortu zen Zubia

saila, eta kanpoko idazleen libu-

ruen itzulpen eta moldapenak
argitaratu izan ditu orain artean,

baina aurrerantzean sorkuntza

lanei gero eta tarte handiagoa
emateko asmoa du, Xabier Mo-

nasteriok adierazi digunez, «es-

koletan horiek eskatzen dituztela

konturatu baikara».

Idazle ezagunak eta berriak

konbinatuko ditu bere asmo berri

horietan Zubia sailak, haur eta

gazte literaturaren esparrutik ir-

ten gabe. Santxo eta Garmendia-

ren lekukoa hartuz bilduman

parte hartuko duten hurrengo lau

idazleen izenak eman dizkigu
Monasteriok: Edorta Jimenez,

Joanes Urkixo, Joseba Osa eta

Agurtzane Ortiz de Landaluze.

Datorren astean

aurkeztuko du
nobelaberria

Roa Bastosek

ASUNCION

Augusto Roa Bastos

idazle paraguaiarrak ‘Ma-

dame Sui’ nobela berria

aurkeztuko du datorren

asteartean Asuncion-en

(Paraguai). Paraguaiko bi-

zimodua erakutsiko du

Roa Bastosen lan berriak.

Elementu dramatikoak eta

tragikoak konbinatzen dira

‘Madame Sui’ eleberrian,

Roa Bastosek aurreratu

duenez.

Eleberriko pertsonaia
nagusia (Madame Sui)

berak ezagutu zuen ema-

kume mestizo baten bizi-

tzan oinarriturik sortu du

Roa Bastosek. Hamahiru

urte baino ezzituela askatu

zen emakume hura fami-

liako loturetatik, eta 20 ur-

te bete gabe hil zen, elebe-

rriko pertsonaia nagusia
bezalaxe. Madame Suiren

ama japoniarra da eta aita

paraguaiarra. Pertsonaia

horren gora-beheren bi-

dez, bere herriko erreali-

tate sozial eta kulturala is-

latzen ahalegindu da Roa

Bastos.

El Lector argitaletxeak
plazaratuko du ‘Yo, El

Supremo’ eta ‘Hijo de

hombre’ eleberrien egi'
learen lan berria.

Bost mila lagunek
bisitatu dute

Magnum argazki
erakusketa

DONOSTÍA

Donostiako San Telmo

museoak aterbetzen dueU

Magnum argazki erakuS'

ketak dagoenekobost mil 3
lagunen bisita jaso du

Urriaren 15era hitarte za'

balik izango den erakuS'

keta honek arrakasta han'

dia izan du zabaldu .zeA

unetik bertatik. Donostia'

ko Zinemaldiarekin baten 1
zabaldu zen eta zinemarei1

mendeurrenaren aitzakia11

antolatu da. Erakusketai1

eskegi diren argazkiekill
osaturiko katalogo abera'

tsa ere agortzear dago.
Magnum informazi 0

agentziako argazkilariei1

lanak biltzen ditu erakuS'

keta honek. Hollywoode 11

urrezko garaikoak denal'
eta aktore eta zuzendaf

ezagunen erretratu bere? 1
eta desberdinak ikus da*'

tezke. Argazkilariak g 0 ’
mailako maisuak dir3'

Robert Capa, Henri Caí'

tier-Bresson,

Rodger eta David Sey'

mour besteak beste.


